
A Consellería de Política Social e Xuventude, a través dos centros Quérote+ oferta para

o  curso  2023/2024  unha  serie  de  obradoiros  de  interese  para  o  alumnado  de

bacharelato, 3º ESO, FP básica, e familias. A principal novidade da oferta deste ano

é, precisamente, a inclusión da etapa de bacharelato cun obradoiro específico sobre

benestar emocional. Tamén se oferta outro sobre este mesmo ámbito enfocado

para familias. 

O  centro  educativo  poderá  solicitar  o  obradoiro  que  lle  resulte  de  interese

cumprimentando o formulario dixital dispoñible en: http://xuventude.xunta.es/querote-

mais.

Características:

- Formato presencial

- Duración: 100 minutos, o que se corresponde con dúas clases lectivas consecutivas

- Metodoloxía: dinámica e participante. 

- Grupo: os obradoiros realízanse por liñas educativas, salvo casos excepcionais, onde

poderán facerse agrupacións que non superen as 30 persoas.

-  Organización:  O  obradoiro  é  de  custe  0  para  o  centro  educativo.  O  persoal  de

Quérote+ contactará vía telefónica o antes posible, tras a recepción da solicitude, para

acordar a data e horario da actividade.

Criterios de atención:

Tentarase dar  resposta a  todas  as  peticións rexistradas,  pero de  ser  o caso que o

número de solicitudes sobrepase as posibilidades de atención, terase en conta a orde

de chegada das peticións, así como aquelas presentadas por centros que soliciten por

primeira vez. 

http://xuventude.xunta.es/querote-mais
http://xuventude.xunta.es/querote-mais


OFERTA DE OBRADOIROS  PARA CENTROS EDUCATIVOS: 

BACHARELATO

BENESTAR EMOCIONAL

1º OU 2º DE BACHARELATO

O  benestar  emocional  é  un  concepto  amplo  que  ten  que  ver  con  múltiples

factores,  tanto  persoais  e  familiares,  como  do  contexto  socioeconómico  que

rodea á persoa.

A experiencia  persoal  de  satisfacción  por  ser  quen  de afrontar  dificultades  e

superar de xeito positivo e adaptativo os conflitos que se presentan na vida vai

máis aló da experiencia subxectiva de sentirse ben.

A xestión emocional e a autoestima son piares para o desenvolvemento persoal e

para a procura dunha cidadanía saudable. Son pasos previos imprescindibles para

unha eficaz prevención de problemas psicosociais.

Obxectivos:

• Crear un espazo de reflexión sobre a influencia das nosas emocións no noso

comportamento.

• Dar a coñecer ferramentas de xestión emocional.

• Promover actitudes positivas e claves para mellorar a autoestima.

• Valorar a diversidade como valor nas relacións humanas.

* Este obradoiro estará dispoñible a partir de xaneiro



OFERTA DE OBRADOIROS  PARA CENTROS EDUCATIVOS: 

3º ESO

SEXUALIDADE

3º ESO

A  mocidade,  de  forma  xeral,  segue  a  ter  unha  visión  da  sexualidade

estigmatizada, estereotipada e mitificada, estando presentes de forma explícita e

implícita  unha serie  de  elementos  que deforman e repercuten na visión  e na

vivencia da mesma. Seguen a manifestar dúbidas e inquedanzas sobre aspectos

básicos do feito de ser sexuado e teñen dificultades para acceder a fontes de

información fiables que lles aporten ferramentas útiles que contribúan no seu

proceso de sexuación.

Obxectivos:

• Crear un espazo de reflexión sobre a influencia das nosas emocións no noso

comportamento.

• Contribuír a ter unha actitude de cultivo cara á sexualidade.

• Expoñer a sexualidade coma unha fonte de diversidade e riqueza.

• Analizar as fontes de información arredor da sexualidade.

• Subliñar a importancia do bo trato e dunhas relacións sas.

• Coñecer a anatomía e fisioloxía sexual humana.

• Informar sobre os diferentes métodos de protección e ITS.



AUTOESTIMA

3º ESO

A autoestima é a valoración que a persoa ten sobre si mesma. Traballar sobre

como  se  conforma  e  aportar  ferramentas  e  estratexias  de  afrontamento   é

esencial  para  promover  o  benestar  da  mocidade. É  un  indicador  de  axuste

psicolóxico e adaptación social, polo que é importante cultivala. 

Coa  análise  da  nosa  autoestima  promovemos  o  propio  coñecemento  e

aceptación,  así  como  a  aprendizaxe  de  habelencias  sociais,  como  nos

relacionarnos de xeito positivo facendo uso do bo trato.

Obxectivos:

• Crear  un  espazo  de  reflexión  sobre  a  influencia  da  autoestima  no  noso
comportamento.

• Poñer  en  valor  a  xestión  emocional  e  o  seu  papel  na  regulación  do
comportamento.

• Promover actitudes positivas e claves para mellorar a autoestima.

• Poñer de manifesto o valor positivo da diversidade.

• Analizar a influencia das redes sociais nas vivencias persoais.

• Reflexionar  sobre  a  importancia  de  valorarse  e  valorar  os  demais  para
establecer relacións de bo trato.

• Reforzar as habilidades para fortalecer unha personalidade crítica e analítica
co contexto social e cultural.



CONVIVENCIA E RELACIÓNS SOCIAIS

3º ESO

Nos centros de ensino establécense vínculos co grupo de iguais, compártense

experiencias  e  momentos  significativos  no  proceso  de  construción  persoal.

Como espazos  de  convivencia  que  son,  tamén xorden conflitos  e,  ás  veces,

estes  poden  levar  a  que  os  rapaces  e  rapazas  se  sintan  feridos/as  e

agredidos/as por condutas e problemas cos seus compañeiros e compañeiras.

Dependerá  de  como  se  aborden  os  conflitos,  que  estes  poidan  resultar

negativos, ou ben converterse nunha oportunidade para aprender de nós e dos

demais.

Obxectivos:

• Fomentar  o  uso  do  diálogo  como  vía  principal  ante  os  enfrontamentos,

evitando respostas como a agresión, a violencia ou a submisión.

• Favorecer a adquisición de habilidades comunicativas e de relación asertivas.

• Potenciar o desenvolvemento de actitudes asertivas e empatía nos procesos

de interacción persoal.

• Fomentar as relacións de apoio entre iguais.

• Coñecer distintas estratexias de resolución de conflitos.



USO SEGURO E RESPONSABLE DAS CONTORNAS VIRTUAIS

3º ESO

O mundo virtual, a través das redes sociais, representa a día de hoxe un dos

espazos de socialización máis significativos para a mocidade. A posibilidade de

estar permanentemente en liña e acceder a unha gran cantidade de recursos e

información converte este espazo dixital nunha contorna na que se trasladan

feitos,  eventos,  emocións  e  mesmo conflitos.  Polo  tanto,  vólvese  precisa  a

abordaxe socio-educativa que dote á mocidade de ferramentas para un uso e

xestión positiva das contornas virtuais, evitando ademais situacións negativas

e prexudiciais.

Obxectivos:

• Coñecer os distintos elementos que forman parte dos procesos comunicativos

e de relación, analizando como inflúen nos diferentes contextos, sexan físicos

e/ou virtuais.

• Potenciar o espírito crítico e a análise reflexiva no acceso á información no

mundo dixital.

• Achegar  ferramentas para unha xestión responsable,  positiva  e  construtiva

das redes sociais.

• Reflexionar sobre o impacto das tecnoloxías na vida cotiá.



PREVENCIÓN DAS ADICCIÓNS 

3º ESO

A  normalización  social  que  existen  en  relación  aos  consumos,  tanto  de

substancias  como  de  xogos  e  apostas,  converte  á  mocidade  en  poboación

vulnerable e susceptible de verse afectada polas repercusións dun abuso e/ou

posible  adicción.  A  abordaxe  de  estratexias  preventivas  sobre  as  adiccións

vólvese  fundamental  en  etapas  como  a  adolescencia  para  evitar  situacións

prexudiciais e negativas no seu desenvolvemento persoal e social. O fenómeno

das  adiccións  vai  máis  aló  das  substancias,  as  denominadas  adiccións  sen

substancias ou comportamentais (xogo de cartos, uso problemático da Internet)

están cada vez máis presentes na sociedade. É importante que a xente moza

teña información para identificar os factores de risco e minimizalos, así coma

identificar os factores de protección e promovelos para adoptar unha actitude

persoal positiva e o fomento de contornas saudables. 

Obxectivos:

• Promover un ocio saudable libre de consumos.

• Impulsar e promover a análise crítica da información e as mensaxes recibidas

en relación aos consumos.

• Auspiciar  unha  actitude  crítica  e  responsable  como  factor  de  protección

fronte ás adiccións.



OFERTA DE OBRADOIROS  PARA CENTROS EDUCATIVOS: 

FP BÁSICA

SEXUALIDADE

FP BÁSICA

A mocidade, de forma xeral, segue a ter unha visión da sexualidade estigmatizada,

estereotipada e mitificada, estando presentes de forma explícita e implícita unha

serie de elementos que deforman e repercuten na visión e na vivencia da mesma.

Seguen a manifestar dúbidas e inquedanzas sobre aspectos básicos do feito de ser

sexuado e teñen dificultades para acceder a fontes de información fiables que lles

aporten ferramentas útiles que contribúan no seu proceso de sexuación.

Obxectivos:

• Contribuír a ter unha actitude de cultivo cara a sexualidade.

• Expoñer a sexualidade coma unha fonte de diversidade e riqueza. 

• Analizar as fontes de información arredor da sexualidade. 

• Subliñar a importancia do bo trato e dunhas relacións sas.

• Coñecer a anatomía e fisioloxía sexual humana. 

• Informar sobre os diferentes métodos de protección.



AUTOESTIMA

FP BÁSICA

Unha adecuada formación da autoestima implica o desenvolvemento de persoas

sas,  estables  e  con  ferramentas  e  estratexias  de  afrontamento  para  asumir

cambios  propios  do período evolutivo.  É  un  indicador  de  axuste  psicolóxico  e

adaptación social polo que é importante cultivala. 

Coa  análise  da  nosa  autoestima  promovemos  o  propio  coñecemento  e

aceptación,  así  como  a  aprendizaxe  de  habelencias  sociais,  como  nos

relacionamos de xeito positivo facendo uso do bo trato.

Obxectivos:

• Crear  un  espazo  de  reflexión  sobre  a  influencia  da  autoestima  no  noso

comportamento.

• Dar  valor  á  xestión  emocional  como  ferramenta  de  xestión  das  nosas

condutas.

• Poñer de manifesto o valor positivo da diversidade.

• Analizar a influencia das redes sociais nas vivencias persoais.

• Reflexionar sobre a importancia  de valorarse e valorar  ás demais  persoas

para establecer relacións de bo trato.



OFERTA DE OBRADOIROS  PARA CENTROS EDUCATIVOS: 

FAMILIAS

Educación emocional e sexual na familia

Familias con menores a cargo 

As  familias  son,  sen  dúbida,  o  espazo  de  socialización  por  excelencia  e  o

catalizador de todo proceso educativo.  O obradoiro de Educación emocional  e

sexual  na  familia  ten  como  finalidade  crear  un  espazo  de  reflexión  no  que

compartir  inquedanzas,  dúbidas  e  dificultades  co  obxectivo  de  construír

ferramentas educativas que contribúan positivamente no desenvolvemento  das

crianzas e adolescentes. 

Obxectivos:

• Crear  un  espazo  seguro  para  poder  falar  das  dúbidas,  preocupacións  e

dificultades da crianza respecto da sexualidade sen sentimentos de culpa o xuízos

de valor.

• Dotar de coñecementos básicos para a educación emocional e sexual.

• Construír ferramentas que axuden na xestión diaria da educación emocional e

sexual dos fillos e fillas.



Benestar na familia: Coidándonos en equipo 

Familias con menores a cargo

A familia é o axente de socialización primaria onde se adquiren normas, valores,

actitudes,  patróns  de  conduta...  Contar  con  recursos  e  ferramentas  útiles  que

contribúan  a unha  comunicación  positiva  e  que  fomenten  vínculos  seguros  é

fundamental no desenvolvemento da infancia e da adolescencia e ten un impacto

moi  beneficioso para  a  familia  como núcleo afectivo  e  emocional.  Coidarse  en

equipo implica asumir que cada membro da familia xoga un papel importante para

a consecución do benestar familiar.

Obxectivos:

• Facilitar  un  espazo  para  desenvolver  ferramentas  cara  unha  comunicación

positiva en familia.

• Fomentar o Bo Trato en familia.

• Coñecer recursos de apoio ás familias.

• Promover os autocoidados.

      Este obradoiro estará dispoñible a partir de xaneiro.


